
AYOLLARNING 
INSON KAPITALINI 
RIVOJLANTIRISHDA 
KRAUDFANDING 
PLATFORMASINING IJTIMOIY-
IQTISODIY AHAMIYATI
Bozorova Saxobat Abdujapparovna
Toshkent davlat iqtisodiyot universiteti dotsenti

Annotatsiya: Maqolada O‘zbekistonda ayollarning inson kapitalini rivojlantirishda kraudfanding platformasini ijtimoiy-iqti-
sodiy ahamiyati yoritilgan bo‘lib, shuningdek, kraudfanding platformasi orqali moliyalashtirish natijalaridagi gender 
bilan bog‘liq farqlar, Kraudfanding platformasi bo‘yicha tavsiflovchi ma’lumotlar, ayollar inson kapitalini rivojlantirishda 
kraudfanding texnologiyasining ahamiyatini oshirishda Facebook, Vkontakte, Twitter va boshqalar ijtimoiy tarmoqlar roli 
o‘rganilgan.

Kalit so‘zlar: kraudfanding, platforma, inson kapitali, ta’lim, gendr tafovut, ishsizlik, ayol rahbarlar, STEM.
Abstract: The article highlights the socio-economic importance of the crowdfunding platform in the development of wom-
en’s human capital in Uzbekistan, and also examines gender differences in the results of financing through the crowd-
funding platform, descriptive information on the crowdfunding platform, the role of social networks Facebook, VKontakte, 
Twitter and others in increasing the importance of crowdfunding technology for the development of women’s human 
capital.

Key words: crowdfunding, platform, human capital, education, gender gap, unemployment, women leaders, STEM.
Аннотация: В статье освещается социально-экономическое значение краудфандинговой платформы в развитии 
человеческого капитала женщин в Узбекистане, а также исследуются гендерные различия в результатах финанси-
рования через краудфандинговую платформу, описательная информация по краудфандинговой платформе, роль 
социальных сетей Facebook, Вконтакте, Twitter и других в повышении значимости технологии краудфандинга для 
развития человеческого капитала женщин.

Ключевые слова: краудфандинг, платформа, человеческий капитал, образование, гендерный разрыв, безрабо-
тица, женщины-лидеры, STEM.

K I R I S H
Axborot jamiyati va yangi iqtisodiyot taraqqiyoti insonni birinchi o‘ringa olib chiqadi va uning rivojlanishi 

bugungi kunda nafaqat iqtisodiy o‘sish vositasi, balki ijtimoiy taraqqiyotning maqsadi va mezoni sifatida qaral-
moqda.

Ma’lumki, iqtisodiyotda “kapital” tovarlar va xizmatlarni ishlab chiqarish uchun zarur bo‘lgan barcha 
aktivlarni anglatadi. Biroq, chuqur ma’noda, inson kapitali shunchaki tashkilot uchun ishlaydigan odamlarning 
jismoniy mehnatini anglatmaydi. “Inson kapitli” – bu tashkilotga muvaffaqiyat qozonishiga yordam beradigan 
odamlar tomonidan olib keladigan nomoddiy fazilatlarning to‘liq to‘plamidir. Bularning bir nechtasiga ta’lim, 
mahorat, tajriba, ijodkorlik, shaxsiyat, salomatlik va axloqiy xususiyatlar kiradi.

Umuman olganda, inson kapitali – bu insonning mehnatni iqtisodiy qiymatini oshiradigan tarzda bajarishi 
uchun yordam beradigan bilim, ko‘nikma, tajriba va ijtimoiy fazilatlar yig‘indisidir [1].

Inson kapitalini rivojlantirish – bu insonda moddiylashtirilgan bilim va uning samarali mehnat qilish qobili-
yati bo‘lib, ulardan samarali foydalanish aholi turmush darajasini sezilarli darajada yaxshilash va iqtisodiy o‘sish 
sur’atlarini oshirish imkoniyatidan foydalanish imkonini beradi. Inson kapitali – bu alohida iqtisodiy kategoriya 
bo‘lib, uning asosiy tadqiqot muammosi insonning mehnat qobiliyatini belgilaydigan jismoniy va aqliy qobiliyat-
lari yig‘indisi tufayli inson kapitalining o‘ziga xos xususiyatidir.

O‘zbekistonda ham ayollarning mehnat sohasidagi imkoniyatlarni yaxshilash bo‘yicha muhim qadamlar 
qo‘yildi. Amalga oshirilayotgan chora-tadbirlarning huquqiy asosi sifatida bir qancha Qonun va qarorlar qabul 

Sqilindi, jumladan, 2019-yil 2-sentyabrda O‘RQ-562-sonli “Xotin-qizlar va erkaklar uchun teng huquq hamda 

imkoniyatlar kafolatlari to‘g‘risida”gi Qonuni, 2023-yil 30-aprelda yangi tahrirdagi Mehnat Kodeksi tasdiqlandi.
Kraudfanding (crowdfunding, crowd – “olomon” va funding – “moliyalashtirish”) – bu internet texnologi-

yasi va xayriya maqsadlari, ijtimoiy loyihalar va ijtimoiy ahamiyatga ega tijorat startaplari (innovatsion biznes 
loyihalari) uchun mablag‘larni jalb qilishning ma’lum bir tamoyilidir. Kraudfandingning asosiy prinsipi internet 
platformalari orqali boshqa odamlar yoki tashkilotlarning sa’y-harakatlarini qo‘llab-quvvatlash uchun o‘z mab-
lag‘lari va boshqa resurslarini ixtiyoriy ravishda birlashtirgan odamlarning jamoaviy hamkorligi uchun sharoit 
yaratishdir. Moliyaviy resurslar, mahsulot yoki xizmat yaratish, muhtojlarga yordam berish, tadbirlar o‘tkazish, 
jismoniy va yuridik shaxslarni qo‘llab-quvvatlash uchun ko‘plab odamlardan jalb qilinadi. Kraudfanding – kraud-
sorsing turlaridan biri bo‘lib, Internetdan foydalangan holda muammoni hal qilish uchun ko‘ngillilar jalb qilinadi.

Ayollar inson kapitalini rivojlantirish esa ularni o‘qitish, ta’lim imtiyozlari, oilalarga yordam berish va ayollar 
uchun maxsus stipendiya va grantlarni moliyalashtirish kabilarni o‘z ichiga oladi [2]. Inson kapitali nazariyasiga 
ko‘ra, insonlarga yetarli miqdordagi sarmoya kiritilishi iqtisodiyotning o‘sishiga olib keladi. Masalan, rivojlangan 
mamlakatlarda ma’lumotlilik darajasining yuqori bo‘lgan aholining ko‘p daromad topishi va ko‘proq pul sar-
flashga moyilligi kuzatilgan, bu esa iqtisodiyotni rag‘batlantiradi.

Ushbu yondashuv inson kapitalining asosiy tarkibiy qismlarini aks ettiradi, ya’ni, ular aql, sog‘liq, bilim, 
sifatli va samarali mehnat va hayot sifati kabilar. Inson kapitali tushunchasini shaxsning ta’lim va amaliy faoliyati 
jarayonida egallagan intellektual qobiliyatlari va amaliy ko‘nikmalari ko‘rinishidagi maxsus kapital sifatida talqin 
qilish mumkin. Ushbu talqin shuni ko‘rsatadiki, inson kapitalining mavjudligi odamlarning ishlab chiqarishda 
ishtirok etish qobiliyatini anglatadi.

Odamlarning ishlab chiqarishda ishtirok etish qobiliyati korxonalar tomonidan inson kapitali konsepsiyasiga 
qiziqishni belgilaydi, chunki inson kapitalidan samarali foydalanish iqtisodiy o‘sishni ta’minlaydi, ya’ni, yaratilgan 
kommunal xizmatlar hajmining oshishi, shuning uchun korxonaning iqtisodiy faolligi darajasi oshadi. Inson kap-
itali konsepsiyasi bir necha tushunchalar doirasida aniqlanadi, jumladan, iqtisodiy nazariya, xodimlarni bosh-
qarish, bu esa o‘z navbatida inson resurslarini boshqarish va inson kapitalini boshqarishni farqlaydi. Shunday 
qilib, inson kapitali bevosita kapital sifatida va maxsus resurs sifatida namoyon bo‘ladi.

Inson kapitali sifatiga gender nuqtayi nazarini o‘rganish nafaqat ilmiy, balki amaliy ahamiyatga ega, chunki 
u ta’limni rivojlantirish strategiyasini ishlab chiqish va umuman ijtimoiy-iqtisodiy siyosatda e’tiborga olinishi 
kerak bo‘lgan muammolar va tendensiyalarni ko‘rish imkonini beradi.

M A V Z U G A  O I D  A D A B I Y O T L A R N I N G  S H A R H I
Inson kapitalining nazariy va metodologik asoslari ko‘plab mahalliy va xorijiy olimlar tomonidan o‘rganilgan. 

Muammoni o‘rganishga katta hissa qo‘shgan S.P. Vigurskaya, A.I. Dobrinin, S.A. Dyatlov, I.V. Ilyinskiy, M.A. 
Kazaryan, R.I. Kapelyushnikov, A.P. Kolyadin, B.V. Korneichuk, Yu.A. Korchagin, A.V. Koritskiy, M.M. Kritskiy, 
S.A. Kurganskiy, O.V. Losev, V.I. Martsinkevich, L.G. Simkina, V.G. Smirnov, I.V. Soboleva, I.V. Skoblyakova, 
S.G. Strumilin, T.L. Sudova, G.N. Tuguskin, K.A. Ustinova, T.R. Xannanova, E.D. Tsyrenova, O.S. Chechina, 
T.A. Shterzer, M.A. Shchebratyx, A. Smit, D. Ricardo, K. Marks, M. A. Armstrong, G. Bekker, J. Ben-Porat, M. 
Blaug, G. Bouyen, A. Bruking, J. Bun, E. Denison, D. V. Jogenson, R. Dornbusch, R. Lukas, P. Rohmer, M. 
Varner, W. Petty, L. Valras, J. Kendrick, D. Litiye, G.D. McLeod, J. Mill, J. Minser, A. Marshall, F. Machlup, R. 
Solow, T. Styuart, F.V. Teylor L.Tyurov, J.fon Tunen, T.Uitshteyn, I.Fisher, V.Far, J.Xiks, L.Xendriks, A.Fliaster, 
T.Shults, L.Edvidson, L.Fraumeni va boshqa olimlarning tadqiqotlari diqqatga sazovordir [3].

Keyingi yillarda mamlakatimizda ham Q.X.Abduraxmonov, A.O‘lmasov, A.Vahobov, M.Saidov, I.A.Ba-
kiyeva, M.Q.Pardayev, B.A.Abdukarimov, K.Saidov, M.Muxammedov, D.Aslanova, R.Seytmuradov, S.Isxa-
kovalar tomonidan ilmiy izlanishlar olib borilib, olimlar o‘z tadqiqotlarida inson kapitali mazmun mohiyati yoritib 
berishgan [4].

Inson kapitali tushunchasini ko‘plab xorijiy va mahalliy olimlar o‘z tadqiqotlarida o‘rganganlar. Birinchi 
marta 1961-yilda bu iborani amerikalik Teodor Shuls ishlatgan va uning izdoshi G. Bekker 1965-yildan buyon 
inson kapitaliga qo‘yilmalar samaradorligini asoslab, inson xulq-atvoriga iqtisodiy yondashuvni shakllantirgan 
holda bu g‘oyani ishlab chiqgan. Inson kapitali nazariyasi asoslarini yaratgani uchun ular iqtisod bo‘yicha Nobel 
mukofotlari bilan taqdirlanganlar (1979-yilda Teodor Shulsga, 1992-yilda G. Bekkerga). Teodor Shuls inson 
kapitali nazariyasi rivojlanishining dastlabki bosqichi shakllanishiga, uning ilmiy jamoatchilik tomonidan qabul 
qilinishi va ommalashishiga ulkan hissa qo‘shdi. U birinchilardan bo‘lib ishlab chiqarish omili sifatida inson 
kapitali tushunchasini kiritdi. Va u inson kapitalining sanoat va postindustrial iqtisodiyotning asosiy dvigateli va 
poydevori sifatidagi rolini tushunish uchun juda ko‘p ish qildi [5].

Bizning fikrimizcha, inson kapitali – bu shaxsning nomoddiy boyligi bo‘lib, qonunda ta’qiqlanmagan faoliyat 
bilan shug‘ullanishida foydalanishi mumkin bo‘lgan, o‘ziga (egasiga) daromad (foyda) keltiruvchi, genetik va 
o‘zlashtirilgan, ijobiy sifat va miqdor xususiyatlariga ega bo‘lgan barcha komponentlar majmuasidir.

T A D Q I Q O T  M E T O D O L O G I YA S I
O‘zbekiston Respublikasining qonunlari, O‘zbekiston Respublikasi Prezidentining farmonlari va qarorlari, 

O‘zbekiston Respublikasi Vazirlar Mahkamasining qarorlari, Kambag‘allikni qisqartirish va bandlik vazirligining 
ma’lumotnomalari va boshqa tegishli normativ-huquqiy hujjatlar hisoblanadi.

Tadqiqotda tizimli tahlil, qiyosiy tahlil, makroiqtisodiy tahlil, guruhlash, eksperiment, dekompozitsiya, 
adaptiv usullar, innovatsion va integratsion yondashuvlar, O‘zbekistond ayollarning inson kapitalini rrivojlantir-
ishda kraudfanding platformasini qo‘llash imkoniyatlarini aniqlashda foydalaniladi.

T A H L I L  V A  N A T I J A L A R
Mamlakatlarning raqobatbardoshligi va iqtisodiy o‘sishida inson kapitalining roli va inson kapitalini rivo-

jlantirishda gender tenglik ahamiyatining kuchayishi munosabati bilan 2014-yilda Birlashgan Millatlar Tashki-
loti “Inson taraqqiyoti indeksi” hisob-kitobidan “Inson kapitali indeksi” (HCI) ga o‘tishga qaror qildi. HCI 46 ta 
ko‘rsatkichga asoslangan bo‘lib, ularning asosiylari mamlakat yoki mintaqa aholisining turmush darajasi, ta’limi 
va uzoq umr ko‘rish darajasidir. Dunyoda inson kapitalining rivojlanishiga oid The Human Capital Report 2021-
yil hisobotini e’lon qildi. Jami 2021-yilda reytingda 174 ta davlat ishtirok etdi. HCI qiymati bo‘yicha jahon reytin-
gida birinchi o‘rinni Singapur egalladi (0.88); undan keyin Gong Kong (0.81), Yaponiya (0.80), Janubiy Koreya 
(0.80), Kanada (0.80); Finlandiya va Shvetsiyalar ham 0.80 ko‘rsatkichlarni qayd etdi.

Shuningdek, Human Capital Report 2021-yilda jahon miqyosida ayollarning inson kapitalini rivojlantirish 
bo‘yicha ularning potensialini tan olgan holda ishga yollanishdagi statistikani taqdim etdi [6]. (1-jadval).

1-jadval: Gender bo‘yicha ishchi kuchining xilma-xilligi

Ko‘rsatkichlar 2018 2019 2020 2021

Jami ayollar, % 5.3 5.5 5.6 5.3

Jami erkaklar, % 94.7 94.5 94.4 94.7

Barcha turdagi boshqaruv lavozimidagi ayollar, % 23 23 21 21

Kichik boshqaruv lavozimidagi ayollar, % 23 23 21 21

Yuqori boshqaruv lavozimidagi ayollar, % 21 23 22 28

Tadbirkorlik sohasidagi ayollar, % 36 38 37 35

Hunarmandchilik sohasidagi ayollar, % 3 3 3 2

STEM sohasidagi ayollar, % 20 18 16 16

Jadval ma’lumotlarining ko‘rsatishicha, jahon miqyosida jami ishchilar orasida ayollarning ulushi 2021-yilda 
5.3 foizga teng bo‘lib, bu o‘tgan yilga nisbatan 0.3 foizga kamaygan. Jami boshqaruv lavozimidagi va kichik 
boshqaruv lavozimidagi ayollar ulushi 2018-yilda 23 foizni tashkil etgan bo‘lsa 2021-yilda bu ko‘rsatkich pas-
ayib 21 foizni tashkil etgan. Yuqori boshqaruv lavozimidagi ayollar ulushi esa o‘tgan 4 yil mobaynida 7 foizga 
ko‘tarilgan bo‘lib, 2021-yilda 28 foizni tashkil etgan. Bu holat ayollarning mehnat potensialiga nisbatan yuqori 
baho berilganligidan dalolatdir. Biznes sohasida faoliyat yuritayotgan ayollar ulushi ham 2020-yilga nisbatan 
2 foizga pasaygan va 2021-yilda 35 foizga yetgan. STEM (ya’ni, ilm-fan, texnologiya, injiniring va aniq fanlar) 
sohasida band ayollar ulushi ham 2018–2021-yillar davomida 20 foizdan 16 foizga kamaygan.

Ayollarning inson kapitalini rivojlantirishda kraudfanding platformasi imtiyozlarni moliyalashtirishda mab-
lag‘larni jalb qilish uchun qo‘shimcha vosita sifatida qaralishi mumkin. Chunki, kraudfanding – bu turli shaxsiy 
xayriyalar to‘plami, bu usul pul yig‘ish uchun o‘z veb-saytini yaratish imkoniyatiga ega bo‘lmaganlar uchun ham 
mos keladi. Kraudfanding platformasi orqali “xususiy donorlar” ya’ni homiylar elektron ro‘yxatdan o‘tadilar va 
to‘lovlarni amalga oshiradilar. Kraudfandingning mablag‘ yig‘ish faoliyatining boshqa usullaridan afzalligi moli-
yaviy jarayonlarning shaffofligi va samaradorligi bo‘lib, bu nafaqat jismoniy shaxslarni, balki tashkilotlarni ham 
jalb qiladi.

Bugungi kunda kraudfanding platformasi erkak va ayol tadbirkorlar uchun innovatsion yo‘lni taklif qilib, 
moliyalashtirish bo‘yicha qarorlar qabul qilish jarayonini demokratlashtirishga yordam beradi. Endilikda iste’mol-
chilar (ya’ni, iste’molchi-investorlar yoki homiylar) moliyalashtirish natijalaridan qoniqish hosil qilishi uchun 
uchun gender masalalariga emas balki loyihalarning sifatliligiga e’tibor qaratishmoqda.

SKraudfanding mexanizmi juda oddiy va homiylar uchun ham, yordam olishni xohlovchilar uchun ham qulay. 

Ijtimoiy loyiha tashabbuskori bo‘lgan ayollar tomonidan ushbu platforma orqali barcha kerakli ma’lumotlar va 
yordamchi materiallar to‘planishi mumkin. Agar loyiha kerakli miqdordagi pulni yig‘sa, u holda loyiha mualliflari 
ularni faqat hisobdan olib qo‘yishlari, homiylarga minnatdorchilik bildirishlari va loyihani amalga oshirishlari 
mumkin. Kraudfanding platformasi turiga qarab, agar loyiha belgilangan miqdorni to‘liq yig‘ib olgan bo‘lsa, 
mablag‘ni olib qo‘yish yoki o‘tkazilgan pulni, hatto to‘liq yig‘ilmagan bo‘lsa ham olib qo‘yish mumkin. To‘liq bel-
gilangan miqdor yig‘ilgandan keyingina pulni yechib olish mumkin bo‘lgan kraudfanding platformalarida, agar 
loyihada zarur mablag‘lar yig‘ilmasa, ular homiylarning hisob raqamlariga qaytariladi, ular ushbu mablag‘larni 
boshqa loyihalarga o‘tkazishlari mumkin. Amaliyot shuni ko‘rsatadiki, kraudfanding loyihalarining taxminan 46 
foizi kerakli miqdorni yig‘adi.

Loyiha muallifining asosiy sa’y-harakatlari uni kraudfanding platformasining o‘zida ommalashtirish bo‘lishi 
kerak. Buning uchun mualliflar potensial homiylarni qiziqtiradigan yuqori sifatli inson kapitalini yaratishi va taklif 
qilishi kerak. Bu yerda hamma narsa yaxshi taqdim etilgan loyihaga tayanadi, uning eng muhim elementlari 
loyihaning o‘ziga xosligi, asosliligi, natijaning ravshanligi, hissiy taqdimot, to‘plamning maqsadliligi va boshqalar 
bo‘ladi.

Ayollar quyidagi maqsadlar bo‘yicha o‘z loyihalarini kraudfanding platformasiga joylashtirishlari mumkin:

1.	 Ehtiyojmandlarga yordam berishga qaratilgan xayriya va ijtimoiy loyihalar bo‘yicha;

2.	 Ta’limga sarmoya, ijodiy loyihalar - ijodkorlikni moliyalashtirish bo‘yicha;

3.	 Siyosiy va jamoat loyihalari fuqarolik tashabbuslari bo‘yicha;

4.	 Biznes loyihalari, yangi mahsulotlar va innovatsion texnologiyalarni yaratish uchun mablag‘lar jalb qiladi.

Xayr-ehsonlar odatda ixtiyoriy harakatlar bo‘lib, ular xayrixohlarning altruistik his-tuyg‘ularidan kelib chiqadi, 
shuning uchun ko‘p hollarda ular oluvchi tomonidan loyihani amalga oshirishdan tashqari hech qanday majburi-
yatlarni o‘z ichiga olmaydi. Inson kapitali rivojlantirishga qaratilgan barcha sohalar esa natijadorlikni talab qiladi.

Gender tafovutlarga qaramasdan kraudfanding platformasi orqali moliyalashtirilgan ayollar loyihalarining 
samarali natija berganligini tahlil etish quyidagicha amalga oshiriladi:

Funding successi = αi + β1iXcampaign−relatedi + β2iXventure promotioni + β3iXfemale ratioi + β4iXother entrepreneur−relatedi +
+ β5iXventure−relatedi + εi (1)

Ln(funding amounti) = αi + β1iXcampaign−relatedi + β2iXventure promotioni + β3iXfemale ratioi + β4iXother entrepreneur−relatedi +
+ β5iXventure−relatedi + εi (2)

Ln(NoInvestorsi)= αi + β1iXcampaign−relatedi + β2iXventure promotioni + β3iXfemale ratioi + β4iXother entrepreneur−relatedi +
+β5iXventure−relatedi + εi (3)

Seasonedi=αi + β1iXfemale ratioi + β2iXother entrepreneur−relatedi + β3iXventure−relatedi + εi (4)

Ushbu formulalar orqali muvaffaqiyatli moliyalashtirilgan loyihalarda ayollarning ulushi va kraudfanding 
platformasi orqali tadbirkorlarning moliyalashtirishga moyilligi aniqlanadi.

Ayollar inson kapitalini rivojlantirishda kraudfanding platformasidan foydalanishning xorij tajribasiga nazar 
soladigan bo‘lsak, Germaniyaning Oldenburg universiteti Moliya va bank ishi kafedrasi professorlari Jyorg 
Prokop va Dandan Uanglarning Kraudfandingda gender farqlar nomli tadqiqotlariga ko‘ra 2021-yil uchun quy-
idagi ma’lumotlar yig‘ildi [7]. (2-jadval).

Kraudfanding texnologiya sifatida o‘z-o‘zidan kuchli rag‘batlantiruvchi tarkibiy qismga ega, chunki u loyiha 
muallifi bo‘lgan ayollarga qiziqarli narsalarni qilish, o‘z orzularini ro‘yobga chiqarish, jamiyatga foyda keltirish, 
homiylarga umumiy ishda ishtirok etishlarini amalga oshirish hamda yangi va qimmatli g‘oyalarni ishlab chiqish 
qobiliyatini his qilish imkonini beradi.

Yuqoridagi jadval ma’lumotlari qaror qabul qiluvchilar orasida ayollar mavjud bo‘lgan va mavjud bo‘lmagan 
korxonalar uchun alohida keltirilgan, unga ko‘ra obs.-kuzatuvlar soni, mean-o‘rtacha ko‘rsatkich, std.dev.- dis-
persiya, ko‘ra tanlab olish og‘irligi, t-testlar hisoblangan. Ma’lumotlar shuni ko‘rsatadiki, o‘rtacha hisobda ayol 
boshqaruvchi direktorlari bor korxonalar kamroq kapital jalb qiladilar.

2-jadval: Kraudfanding platformasi orqali moliyalashtirish natijalaridagi gender bilan bog‘liq farqlar

255 ta loyiha takliflari 231 ta dastlabki loyiha 
takliflari

24 ta tajribali loyiha 
takliflari

Venture 
group (female 
ratio=0)

Obs. 236 236 236 215 215 215 21 21 21

Mean 0,371 247,092 307 0,369 229,753 294 0,388 424,787 437

Std. dev. 0,484 302,74 308 0,484 249,625 294 0,499 612,078 408

Min. 0 1250 2 0 1250 2 0 50 28

Max. 1 3000000 1978 1 1,500,000 1978 1 3,000,000 1826

Venture group 
(female ratio 
>0)

Obs. 19 19 19 16 16 16 3 3 3

Mean 0,485 220,707 275 0,521 233,216.4 296 0,297 156,185 166

Std. dev. 0,513 181,634 215 0,516 194,100.5 229 0,56 89,379 58

Min. 0 50,950 61 0 50,950 61 0 80,000 107

Max. 1 800000 846 1 800000 846 1 260500 224

Muayyan loyiha uchun to‘plangan mablag‘lar miqdori undagi g‘oyaning dolzarbligini bevosita aks ettiradi 
va uning jamiyatdagi dolzarbligini ko‘rsatadi. Kraudfanding yordamida ijtimoiy loyiha tashabbuskori bo‘lgan 
ayollar nafaqat homiylar tomonidan moliyaviy resurslar va o‘z kapitaliga sarmoyani qo‘lga kiritadilar, balki davlat 
tomonidan ham har tomonlama qo‘llab-quvvatlanadi. Jamiyat ularga eng muhim muammolarni hal etishda va 
ayollarning xohish-irodasini bajarishda professional sifatida ishonadi. Sarmoya oluvchilar moliyaviy va ijtimoiy 
tashkilotlar shaklidagi vositachilar beradigan imkoniyatlar bilan cheklanib qolmay, faqat natijalarga erishish 
uchun o‘zlarining kuchlari va resurslarini to‘plash orqali jamiyatga kerak bo‘lgan narsalarni qilish uchun vositalar 
va vakolatlarga ega bo‘ladilar[8].

X U L O S A  V A  T A K L I F L A R
Ayollar inson kapitalini rivojlantirishda kraudfanding texnologiyasining ahamiyatini oshirishda Facebook, 

Vkontakte, Twitter va boshqalar ijtimoiy tarmoqlar asosiy rol o‘ynaydi va bu sarmoya kiritish paydo bo‘lishi 
uchun sharoit yaratdi. Ijtimoiy tarmoqlar yordamida tashkil etilgan ijtimoiy hamjamiyatlarda doimiy ravishda 
axborot almashinuvi mavjud bo‘lib, bu sarmoya kiritish sohasida kerakli tarkibning paydo bo‘lishi, uni tarqatish 
va muhokama qilish uchun imkoniyat yaratadi. Ijtimoiy tarmoqlar axborotni tez tarqatish orqali har qanday 
ijtimoiy muammoni hal qilish uchun eng qisqa vaqt ichida ulkan inson resurslarini safarbar etish imkoniyatiga 
ega. Shu tarzda ushbu ijtimoiy tarmoqlar kraudfanding platformalari tomonidan moliyaviy kapitalga aylantirish 
imkonini beruvchi ijtimoiy kapital yaratadilar.

Bugungi kunda Planeta.ru loyihalarini toifalar bo‘yicha taqsimlash quyidagicha ko‘rinishni tashkil etadi:

●	 musiqa -18%

●	 jamiyat – 18%

●	 kino – 16%

●	 adabiyot va ilm-fan – 15%

●	 xayriya – 14%

●	 tadbirkorlik – 10%

kraudfanding platformasi bugungi kunda jamiyat shu jumladan ayollarning ijtimoiy loyihalari uchun teng miqdorda 
moliyalashtirish jarayonlarini amalga oshirmoqda, chunki ommabopligi bo‘yicha birinchi o‘rinda jamoatchilik 
tashabbuslariga sarmoya kiritilishi orqali kraudfanding tomonidan fuqarolik jamiyati rivojiga ta’sir qilishini ko‘rsa-
tadi. Kraudfanding yordamida ular nafaqat yuqori natijalarni qayd etishadi, balki ijtimoiy muammolarni ham hal 
qilishadi.

Shuni ta’kidlab o‘tish joizki, Kraudfanding bilan parallel ravishda butun dunyoda boshqa jamoaviy moli-
yalashtirish mexanizmlari rivojlanmoqda, masalan, obuna va ko‘ngilli mablag‘ yig‘ish. Bularni kraudfanding tex-
nologiyasi bilan adashtirmaslik lozim. 2013-yildan beri 100 000 dan ortiq ijodkor Patreon platforma orqali o‘z 
muxlislaridan 1 milliard dollardan ortiq mablag‘ olgan. Bu obuna xizmati bo‘lib, bunda o‘zining sevimli musiqa-
chilari, rassomlar, taniqli shaxslar, bloggerlar va hokazolarni kuzatib borish orqali qo‘llab-quvvatlashi mumkin, 
huddi kraudfandingda bo‘lgani kabi, o‘z hissasi uchun turli bonuslarni olishi ham mumkin. Ammo bu kraud-
fanding emas, shunchaki shaxs faoliyatini kuzatib boorish uchun obuna bo‘lish va uning chaqiruvlarida ishtirok 
etish orqali faollik ko‘rsatish hisoblanadi.

Kraudfanding bo‘yicha inson kapitaliga sarmoya kiritishni faqatgina ijtimoiy loyihalar misolida tushunish 
kerak emas. Chunki kraudfanding bo‘yicha yirik biznes loyihalari ham amalga oshiriladi. Kraud moliyalasht-
irish korporatsiyalar uchun begona tushuncha emas. Kino prodyuserlari yaratilajak kinoga yoki yozuvchilar 
tomonidan yoziladigan kitobga bo‘lgan qiziqishni aniqlash uchun bo‘lajak filmni yoki kitob nashriyotlarini targ‘ib 
qilish uchun kraudfanding loyihalaridan (kino yoki kitob nomini, annotatsiyani, rolda ishtirok etishi mumkin 
bo‘lgan mashxurlarni reklama qilish orqali) foydalanganidek, yirik biznes ham marketing bo‘yicha loyihalarni 
amalga oshiradi. Masalan, talabni tekshirish, mahsulotni hali ommaviy ishlab chiqarishga kirmagan holda 
bozorga va iste’molchilar ongiga moslashtirish, birinchi partiyani ishlab chiqarish uchun oldindan buyurtmalarni 
yig‘ish va hokazolar orqali.

Xulosa o‘rnida shuni aytish mumkinki, bugungi axborot-texnologiyalar rivojlangan asrda ayollarni ijtimoiy 
qo‘llab-quvvatlash va inson kapitalini rivojlantirishga sarmoya kiritishning eng qulay va optimal yechim beruvchi 
usuli kraudfanding platformalaridan foydalanish bo‘lib, bu jamiyatdagi muammolar va tashabbuskorlik talab 
etiladigan sohalarni ommaga ma’lum qilish bo‘yicha ham yaxshi samara beradi.

Ammo o‘z o‘rnida shuni ta’kidlash joizki, ayollar inson kapitalini rivojlantirish va ayollarga har tomonlama 
ko‘mak berish eng zarur bo‘lgan ayrim davlatlarda internetning past sifatda ishlashi, rivojlangan mamlakatlarga 
nisbatan past daromad darajasi, elektron tijoratning hali ham sust rivojlanishi kabi omillar sabab kraudfanding 
texnologiyasi ham yaxshi ishlamasligi dolzarb muammoligicha qolmoqda.

